Тэма:  Максім Багдановіч. “Вадзянік”
Мэта: Пашырыць уяўленне вучняў пра міфічных істот (духаў), пра увасабленне гэтых вобразаў у вершаваных літаратурных творах; паказаць вадзяніка як аднаго з герояў міфалогіі. Развіваць уменне выразна чытаць верш, знаходзіць у ім сродкі мастацкай выразнасці. Выхоўваць любоў і павагу да светаўспрымання нашых продкаў, да спадчыны нашага народа.
Эпіграф:
“Глыбока на дне возера ляжыць рыбін цар. Ніхто яго не бачыў з людзей, а таму не ведае: рыба ён ці яшчэ хто.”
Абсталяванне:
партрэт М. Багдановіча;
выстава кніг “Свет дзівосны гэты”;
малюнкі дзяцей;
зборнік вершаў М. Багдановіча “Вянок”.
 
І. Індукцыя.
Чытанне слоў Уладзіміра Дубоўкі:
Цудоўны скарб у творчасці народнай
Для нас сабраны мудрымі дзядамі.
Яго адкінуць – значыць без пашаны
Паставіцца да продкаў працавітых.
Вельмі доўгі час беларусы захоўвалі шчырую веру ў рэальнае існаванне міфічных істот, дэманаў і ў першую чаргу добрых і злых духаў, якія нібыта насяляюць навакольнае асяроддзе, жывуць побач з чалавекам.
На папярэдніх уроках мы з вамі пазнаёміліся з міфічнымі істотамі. Уявіце сабе іх яшчэ раз і запішыце, каго вы ўявілі. (Дзеці пішуць, зачытваюць.)
Падкрэсліце слова Вадзянік, бо сёння ў нас будзе гутарка іменна пра яго.
(Паведамленне тэмы, мэты урока.)
ІІ. Самаканструкцыя.
Запішыце словы, якія ў вас асацыіруюцца са словам вадзянік, якім вы яго ўяўляеце, пачуцці, калі б вы яго сустрэлі (сівыя валасы, зялёная скура, у ціне, возера, на дне, доўгая барада, гладкая бліскучая скура, цела пакрыта водарасцямі, доўгія ногі, рыбін хвост і г. д., страх, радасць, смех, жах).
Агучце запісанае. Дапішыце асацыятыўныя рады.
ІІІ. Сацыяканструкцыя.
Сйння мы з вамі пазнаёмімся з вершам М. Багдановіча “Вадзянік”
Увага на партрэт пісьменніка, слова пра пісьменніка.
М. Багдановіч – беларускі паэт. Ён нарадзіўся ў Беларусі, але яго лёс склаўся так, што ён доўгі час жыў за мяжой, у Расіі. Нягледзячы на гэта, М.Багдановіч пісаў свае вершы па-беларуску, бо ён любіў сваю Радзіму, сваю мову і не ўяўляў свайго жыцця без яе. Пражыў ён мала, усяго 25 год, але спадчыну пакінуў пасля сябе вялікую і цікавую. У друку выйшаў адзіны прыжыццёвы яго зборнік вершаў “Вянок”. У гэтым зборніку ў першым разделе “У зачараваным царстве” змешчаны цыкл вершаў пра міфічных істот. Адзін з гэтых вершаў мы паслухаем.
Чытанне верша “Вадзянік” настаўнікам.
Чытанне верша вучнямі ў паўголаса.
Чытанне верша 2-3 вучнямі ўголас.
Патлумачым незразумелыя словы (слоўнікавая работа).
Лаза (малюнак).
Асока (малюнак).
Ціна – водарасці і іншыя вадзяныя расліны, якія асядаюць, асядаючы, утвараюць гразкае дно.
Дапішыце ў асацыятыўны рад словы, выразы, словазлучэнні з верша, якія характарызуюць вадзяніка. Агучце.
Давайце ўспомнім, што такое эпітэт, увасабленне.
Падзел на групы. Кожная група атрымоўвае заданне. (3 групы)
1 група.
Адкажыце на пытанні:
На якія часткі можна падзяліць верш? (На дзве часткі. У першай частцы вадзянік расказвае пра сябе. У другой – даецца апісанне наваколля.)
Што дапамагло вам уявіць вобраз вадзяніка? (Сродкі мастацкай выразнасці: Эпітэты – сівавусы, згорблены – дапамаглі ўявіць постаць вадзяніка; увасабленні – спіць асока, лаза жаліцца-шуміць, хвалі коцяцца – дапамагаюць ажывіць вобразы.)
2 група.
Адкажыце на пытанні па самастойна прачытанай казцы У. Караткевіча “Рыбін цар”.
Што робіць Рыбін цар у розныя поры года?
Ці падобныя гэтыя творы: верш М. Багдановіча і казка У.Караткевіча?
(Рыбін цар вясною прачынаецца, наглядае за русалкамі. Летам шмат працы (зачыт.). Восенню рыб у віры заганяе, тванню пакрывае, каб цёпла было, абыходзіць свае масткі, глядзіць, каб усё было ў парадку. Зімой спіць, адпачывае.)
3 група.
Падрыхтуйце матэрыял пра вадзяніка на аснове падручніка і зрабіце выказванне пра яго.
ІV. Сацыялізацыя і афішыраванне.
Дзеці абараняюць свае работы, робяць выказванні, выказваюць свае меркаванні.
Вы дома рыхтавалі малюнкі, малявалі вадзяніка.
Вывешванне работ на дошцы.
Можа, яшчэ хто хоча дапісаць рады? Дапішыце.
V. Разрыў.
Якім уяўлялі нашы продкі вадзяніка?
Звернемся да эпіграфа.
Гэта Рыбін цар па-іншаму.
Бачыў яго хто-небудзь ці не?
Як уяўлялі яго людзі? (па-рознаму)
Якім яго ўявіў М. Багдановіч у вершы?
Па-свойму ўявіў яго паэт. Ён уяўляў Беларусь толькі па казках і легендах, паданнях і павер’ях народных, што былі ў бацькоўскай бібліятэцы. І сама зямля здавалася яму дзівоснай казкай, поўнай незвычайнага хараства і таямніц.
Ці дзівосная наша зямля?
Ці таленавіты наш народ беларускі?
Канешне, ён незвычайны, калі змог паверыць у незвычайныя сілы і перадаць гэтыя вобразы нам з вамі. Мы павінны паважаць светаўспрыманне нашых продкаў, захоўваць гэтую спадчыну, каб перадаць яе нашым нашчадкам.
VІ. Творчая праца.
Я запрашаю вас дапісаць невялічкае сачыненне-апісанне пра вадзяніка, дапісаўшы сказы словамі з матэрыялу, які ў вас запісаны ў сшытках.
Вадзянік – гэта стары дзед з .................... барадой, з .................... валасамі на галаве. Цела яго пакрыта .................... . Ляжыць ён на .................... ракі. Можа жыць толькі ў .................... , а на сушы ён гіне. Вадзянік .................... людзям. Любіць ён .................... і .................... . Ён аберагае .................... і з’яўляецца царом ................... .
VІІ. Рэфлексія.
Што мы даведаліся пра вадзяніка?
Ці спадабалася вам работа на ўроку?
Ці задаволеныя вы сваёй працай?
З якім настроем пойдзеце на наступны ўрок?
Наклеіць кружочкі на намаляваным балоце(настрой).
